
KAMUSE

Abrahame Eni nane akmenare Abrame, ibei hena Ur-kasdime me otoi Mesopotamia. Imata
kasuke musuna usata lua kena ruele Yesuse mosa. Tuhane Alla Italukeni be nama Iriluke tapele etei
kai eni anubu boka. Sakesa kai Eni nanae Isake kai upui Yakupe, kotiesie Israele esi ntuana mena
(Atn. 12-25). Kena buku Alla Eni Janji Beluke kotinie pusue tamata rebe hlaleke loko Allare esi ama
(Rm. 4:11).

Agripa Herodese Agripa II, Herodese Agune Eni anubu, iono kamale me Palestina Utara (Ula.
25:13-26:32), selu Herodese.

Agustuse Romaru esi Kaisare rebe ipleta bei musune 27 kena ruele Yesuse mosa (sM) roma
musune 14 kena ruele Yesuse pende (M) bd. Luk. 2:1.

Ai Batai Ai batai rebe pake kena paku tamata rebe supu hukumane matare kenare kena Romaru
esi pletare (Mrk. 15:13, 24).

Ai Tutini Ai batai rebe pake kena paku tamata rebe supu hukumane matare kenare kena Romaru
esi pletare (Mrk. 15:30, 32).

Alena Umpama Alene kena beteke yelu rebe esi natire ekbuni sare. Piasare Yesuse Ialenake Alla
Ipletae tamatare eliare iumpamae kena yelu rebe piasa selule (Mat. 13:11).

Alfa Sou Yunanire esi hurupe menaije.

Alla Eni Lepate Rebe Lekire Kena buku Alla Eni Janji Beluke ebeteke buku moli esi natire
pusue saisa rebe tamata esi lekie rebe moli rebe esi lupukelu hoko sakesa kai buku Janji Takwaline.
Kai esi pake kena beteke Musa Eni bukua limaru kai nabiaru esi bukuaru (Luk. 24:27, 44).

Alla Eni Luma Otoi kena kotie loko Alla.

Alla Eni Nanae Tamata Israelaru kotiesie Alla Eni nanae pise Alla eni nanae mena (Atn. 4:22-23;
Hos. 11:1). Ele mere lekwe kamale Israele, Dauta eni anubu (2Sam. 7:14; Isi. 2:7). Po pentine
kena Kristuse Eni nalane rebe rual beteke be Ibei Alla kai Ikerike loko Amal Eni sukare eti Ilere, Alla
IokiNi titinai.

Alla Eni Ro Selu Ro Misete.

Alla Ipletae Ite Tamata Alla Ipleta saka Kamale ndete surga kai mei nusa. Kena Yesuse Iluake
mere be lau mo Alla Ipletae itere reneka (Mat. 4:17), kai eme kai ite (Luk. 17:21), Ilepa Sou Misete
loko Alla Ikbasae nusa meije saka kamale (Luk. 4:43).

Amine Lepate matai bei Sou Ibrani rebe esi natire: yele pise tinai. Kena buku Alla Eni Janji
Beluke, Yesuse kotieNe <Amine> natire be Iaknekae pusue rebe Alla Italukeule (Unr. 3:14).

Arkelause selu Herodese

Baptise Agamare esi upacara rebe pake kwele. Lepate matai meije bei sou Yunani rebe esi nati
lulu lepate matai kena lepate mataije, suni pise koa bala kena kwele. Kena abate memenaije,
tamata Yahudiru esi rekwa bei meije tanda kena kusu kelompoke sae pise upacara kena ampune
dosaru. Yahanese maka baptise ibaptise mere tanda kena hleke bei ono dosa kai ampune dosare.
Kena tamata Kristene memenaije, baptise tamata rebe esi hlaleke loko Tuhane mere upacara
agama rebe natire be ampune dosa kai supu Ro Misete (Ula. 2:38). Pauluse ibeteke be baptise
mere tanda be tamata rebe hlaleke loko Tuhane, esi esa kai Yesuse Kristuse kena Eni hidupe,
Imatare kai Ikwana suike (Rom. 6:3-8) kai tanda be ono Alla Eni tamata.

Beelsebule Ro tiare esi elake esi nane.

Dauta Eni Kota Otoi sapleuke tenggara bei kota Yerusaleme. Otoi mere, hena upui ete mere esi
kotiele Dauta Eni Kota kai esi onoe kena Israele esi kota inai (2Sam. 5)

Dauta Eni Nanae Ile rebe Alla IulakeNi kena hlamate tamatare rebe tatikeNie rebe Irulu bei
kamale Dautare (2Sam. 7).

Dauta Tamata Israelaru esi kamale nomore luare rebe iono tamata Israelaru esi ono bangsa kai
iono kota Yerusaleme kena esi kota inai rebe esi tolae peti rebe hnouke Alla Eni taneiju kenare, ete
mere (2Sam. 5-6). Tuhane Italuke be Iono Dauta eni nanare isupu otoi maka pleta rebe kuru kai eti
pela (25am. 7).

Dekapolise Kota butu esa me tlaka Galileare esi sapaleuke lematai sare esi nane. Esi tamataru
boka tamata Yunani.

Dosa Saisa rebe sae ionoe pise ionoe sakesa kai tamata makete rebe lulu Alla Eni sukare mo kai
lulu Eni hukume mo. Ono mere eono supu dosa. Ete tamata Israelaru tiluke lalane etesi kena pala
tanei ete Alla leke dosare supu ampunelu. Kena buku Alla Eni Janji Beluke, ebeteke be Yesuse
Kristuse pine Iampune pusue tamata esi dosaru. Piasare tamata Yahudiru esi umpamae dosare
kena ragi (bd. 1Kor.5:7).

Elia Israele esi nabi (bd. 1Kam.) rebe isuka mo kena tatu loko tuhane tinai more. Lulu tamata
Yahudiru esi hlaleke esi namake ileu suike kena liku lalane ete Ile rebe Alla IulakeNi kena hlamate
tamatare (Mal. 4:5-6; Mat. 17:9-13), eti Yohanese maka baptise esi noake isakesa kai Eliare neka
(Mat. 17:13).

Gabriele Malekate rebe eono elake ete malekate maketaru. Ibeteka saisa rebe Daniele iselure esi
natire (Dan. 8:16; 9:21). Kai isupu ulake loko Sakaria kai Maria (Luk. 1:19; 26).

Galatia Romaru esi propinsi sae rebe sapleuke lemataije sa bei negara Turki pamuli meije (Asia
Tone). Kota rebe ukena otoi mere, Ikoniume, Listra, Derbe kai Antokhia me Pisidia. Pauluse ilepae
Sou misete ete mere mere (Ula. 13-14).

Galilea Esapaleuke Palestina utara. Galileare otoi rebe Yesuse Irue kenae kai Ikerike memenai
kenare. Tamata rebe esi rue ete mere, tamata Yahudi kai Yahudi more, esi rue toha lomai (bd. Mat.
4:15). Tlaka Galilea mere tlaka Genesarete neka (Luk. 5:1) pise tlaka Tiberiase (Yoh. 6:1; 21:1).
Kena buku Janji Takwaline esi nane takwaline tlaka Kinerete (Ntu. 34:11; Yos. 12:3) pise tlaka
Kinerote (Yos. 13:27).

Gamaliele Ile sae bei kuru torate rebe irekwa titinai bei tamata Parisi, ile bei elaka maka teu
pakalaru me Yerusaleme (Ula. 5:34). Sauluse (Pauluse) eni kuru (Ula. 22:3).

Gomora Kota rebe tehaike Meite Matale, rebe Alla Iatia kena auwe le esi tamataru esi neu kuate
(Atn. 19:24-28).

Herodese 1. Herodese Agune. Iono kamale kena pusue tape Palestina (musune 37 - musune 4
sM). Ile meije pine iulake bunu pusue kwete mokwai tone me Betleheme (Mat. 2; Luk. 1:5). 2.
Arkelause, Herodese Agune eni nanae. Ipleta kena otoi Yudea kai Samaria (musune 4 sM - musune
6 M). Isupu ruluke eleki otoi rebe ipletaele, Romaru esi kbasaele (Mat. 2:22). 3. Herodese Antipase,

Herodese Agune eni nanae. Iono kamale kena otoi Galilea (musune 4 sM - 39 M), eleki isupu
ruluke. Ikai kai Herodiase, kwalini eni bina (Luk. 3:19). Ile meije pine ibunu Yohanese maka baptise
(Mat. 14:1-12). 4. Herodese Agripa I, Herodese Agune upui. Iono kamale kena pusue otoi Palestina
(musune 41- musune 44 M). Ile meije pine ibunu Yakobuse, Yesuse eni maka ulake kai ikusue
Petruse kena buije (Ula. 12). Eni nanare Agripa II (bd Agripa). Kamala meiju esi pleta hena kai kota
bokala hoko esi kbasare saka gubernure.

Herodiane Tamata Herodiane mere tamata bei partai Yahudi sae me rebe esi sukare Herodese
agune eni anubu ipletaesi. Esi suka Romare esi gubernure pletaesi mo (Mat. 22:16).

Hleke Bei Ono dosa Hleke bei ono dosa, leu suike loko Tuhane. Hleke kelakuane tiare. Yesuse
Ilepa Sou Misete memenaije ibeteke be “Hleke bei ono dosa le lau mo Tuhane Ipletae tamatare
reneka” (Mat. 4:17).

Ile rebe Alla IulakeNi kena hlamate tamata seclu Kristuse

Imame Elake Lakwai Esa Imame meije iela lesi bei imama maketaru. Pela musune ikusu me
Alla Eni Lumare esi otoi misete lakawai esare leke ipala tanei kena rilukele ete Alla kena ampune
tamata esi salaru. Batuke ruai pine ikusus ete mere kena ilulu atate. Buku Ibranire beteke be
Tuhane Yesuse Isakesa kai Imame Elake lakwai esare.

Imame Elake Imamaru esi elake. Kena buku Janji Beluke esi beteke sie bokala. Sie meiju pine
esi kbasa kena teu pakala.

Imame Agama Yahudire esi elakaru. Pususi rulu bei Harune bei suku Lewi. Esi makerike pala
tanei rebe rilukele ete Allare, kotie ete Alla kai riluke misete ete jemate toini.

Isai Kamale Dauta amai (Rut. 4:18-22; 1Sam. 17:57-58; Mat. 1: 5-6; Luk. 3:32; Ula. 13:22; Rom.
15:12).

Kaisare Kamale Romare esi kotine Kaisare. Kaisare mere ipletae nusa Yahudi kai nusa makete
bokala lekwe. Kena buku Alla Eni Janji Beluke ebeteke: Agustuse (musune 31 sM - musune 14 M;
bd. Luk. 2:1), Tiberiuse (musune 14 - musune 37 M; bd. Luk. 3:1 ), Kaligula (musune 37 - musune
41 M), Klaudiuse (musune 41 - musune 54, bd. Ula. 11:28: 18:2), Nero (musune 54 - musune 68
M), kasuke lepa batleini kena 666 me Unr. 13:18), Vespasianuse (musune 69 - musune 79 M) kai
Tituse (musune 79 - musune 81 M) kena musune 70 iatia kota Yerusaleme.

Kepene Mase Tamata Yunani esi kepene matai. Kepene mase matai esare kari kena kerike petu
butuesa (Luk. 19:11-27).

Kepene Perake Tamata Romaru esi kepene matai. Kepene perake matai esare kari kena kerike
petu esa (Mat. 20:2).

Kristuse Lepate matai bei sou Yunani rebe esi lelie bei sou Ibrani “Masyiakhe” pise “Mesiase
Christos” esi natire “rebe Tuhane Iurapi”. Yesuse kotine Kristuse le Alla IbitikeNi kena hlamate
tamata kai Ile Tuhane. Hoko Yesuse Eni nane Kristuse.

Kuru Torate Sie rebe esi atetuke kai nikwa buku Janji Takwaline esi natire khususe kena Musa
eni bukua limaru.

Leite Boini Ntelete Titinai Boi ntelete rebe ono bei sare boi ntelete esi lamuite (Lag. 1:12;
4:13-14; Mrk. 14:3; Yoh. 12:3).

Leite Mure Kalane rebe esi boine ntele, rebe pakele kena rilukele (Mat. 2:11), pakele kena obate
(Mrk. 15:23), kai kena aknekae tamata matale kena hnoukeine (Yoh. 19:39).

Maka Atetuke Nusa Eni Lepataru Tamata rebe kena buku Janji Beluke, esi atetuke kai esi
beteke hnauna rebe ume buku Janji Takwaline, kusus kena Musa Eni bukua limaru.

Maka kotie pajake Tamata rebe esi makerike kotie bea ete pemerinta Romare. Piasare rebai
sesi esi paksa rayate kena esi supu untune, eti kotiese esi sakesa kai tamata dosare neka (lupe Mat.

9:10).
Maka layani jemate toini Jemate toini esi elake rebe esi layani jemate toini.

Maka Ilulu Sie rebe esi lulu tamata elake pise rebe atetuke, lupe Yohanese Maka baptise kai
tamata Parisiaru (Mrk. 1:18). Piasare ete sie rebe lulu Tuhane Yesuse. Menaije sie butu esa lesini
lua, eleki pusue tamata rebe hlaleke loko Yesuse. Suke ono pusue tamata esi lulu Yesuse (Mat.
28:19).

Maka raka domba Tamata maka keri kai raka domba pise pipi. Iraka dombaru mimise, piasare
inehekulu, kai irakalu bei binatana rebe uatia dombaru pise pipiru. Me Israele, esi aku Tuhane Allare
mere esi Maka raka (Lag. 23; Yes. 40:11; Yeh. 34). Tuhane Yesuse mere saka Maka raka domba
misete (Yoh. 10), kai majelisaru saka maka raka domba kena raka jemate toini rebe esi elake kena
Maka raka domba misete (1Ptr. 5:1-4, bd. Yoh. 21:15-17)

Melkisedeke Ile kamale kai imame kena akmena sa irue roma Abrahame lekwe (Ula. 14:17-20).
Mikaele Malekate rebe iraka Alla Eni tamataru (Dan. 10:13; Yud. 9; Unr. 12:7).

Musa lle rebe ikeri tamata Israelaru esi siri bei Mesire eti roma tape Kanane esi otere. Ile rebe
ibeteke Alla Eni hukume rebe isupu bei Tuhane Allare. Ileki bukua lima memenai kena buku Janji
Takwaline (Luk. 16:29).

Nabi Tuhane Eni tamata makerike rebe ibeteke Tuhane eni lepataru ete tamatare. Piasare
Israelaru esi nabi rebe esi lepa seli Alla (lupe Musa, Elia, Amose, Yesaya kai makete lekwe). Rebai
sesi esi broka kai kamale kai tamata toini rebe esi lene loko Tuhane eni sukare more. Kai Yohanese
maka baptise, nabi nekwe (Mat. 11:5) kai Yesuse lekwe kotiNe Nabire neka (Luk. 24:17). Tamata
Yahudiru esi hlaleke be nabi sae iluake kena buka lalane ete Ile rebe Alla IulakeNi kena hlamate
tamatare (Ul. 18:15, 18; Yoh. 6:14). Yesuse Ibeteke be nhamake pine nabi tinai more esi luake rebe
esi lemake tamata rebe hlaleke loko Tuhane (Mat. 14:11, 24).

Nasarete Yesuse eni kotare eme otoi Galilea (Luk. 2:4). Ele mere eti esi kotiNe “Yesuse bei
Nasarete” pise “Yesuse, tamata Nasarete (lupe Mrk. 1:24).”

Nusa Tamata Matale selu Tamata Matale Esi Otoi Maka Rue.
Omega Sou Yunanire esi hurupe pamulire.
Otoi Maka Pala Tanei Rebe Rilukele Ete Allare Otoi kena pala tanei rebe rilukele ete Alla.

Otoi Supu Susate Titinai Eti Pela Otoi kena tamata matale rebe kena irue sare isuka lulu
Yesuse ikoti kena ono Alla Eni tamata more esi supu susate.

Pauluse Yesuse Eni maka ulake rebe akmenare eni nane Sauluse (Ula. 7:58). Ibei tamata Parisi
toini kai iono susate ete jemate toini rebe hlaleke loko Yesuse lekwe. Ihleke bei ono dosa kai isupu
koti kena ono Yesuse Eni maka lulu ete tamata Yahudi more (Ula. 9; Gal, 1: 23-26). Ikeu kena
lepae Sou Misete kai eleke Jemate toini. Kena raka jemata meru ileki sulate etesi.

Pelikse Romaru esi gubernure rebe ipletae otoi Yudea (musune 52 - musune 60 M) Pauluse ilepa
le ruai me oaije (Ula. 23:24-24:27)

Pesta Rana Ndinu Gandume Esi Hasile Petu pesta tamata Israelaru esi kotie trima kasi le esi
rana gandume esi buaije. Pesta meije esi onoe mikua itu (kena sou Yunanire, Pentakosta esi natire
petu butu lima) kena petu paskare liare. Ele mere hoko rekware “Petu elake mikua itu” (Huk. 16:10)
Kena buku Janji Beluke esi hubungane kai Ro Misete rulure (Ula. 2).

Pesta Tamata Yahudi Esi Kane Roti Rebe Pake Ragi mo Pesta meije petua itu kena petu
pesta tamata Yahudi esi nete suike loko Alla Isirie esi ntuana menaru bei Mesire eliare. Kena pesta
mere rotire palare pake ragi mo kena nete loko esi ntuana menaru esi siri bei Mesire (Sir. 12:14-20,
bd. Mat. 16:17). Mere le kena esi ntuana menaru esi siri bei Mesire, Alla Ibeteke lokosi be, "Moa roti
pake ragi yanoma leke nnunu.”

Pesta Tamata Yahudi Esi Nete Suike Loko Alla Isirie Esi Ntuana Menaru Bei Mesire
Pesta meije tamata Yahudiru esi nete suike loko Alla Isirie esi ntuana menaru bei Mesire. Kena mere
malekate rebe keri matale ikusu me tamata Mesiraru esi lumaru eleki ibunu pusue esi nana menaru,
po tamata Yahudiaru esi lumaru ilialu (Atn. 12:23-27). Kena sou Ibranire "Pesah” natire “lia”. Pesta
meije ekena tanggale 14 bulane Nisane, mere tanggale rebe tehaike tgl 1 Aprile. Ete Jemate
memenaije kena buku Janji Beluke, petu Paskare mere petu elake Yesuse Ikwana suike bei matale.

Pesta Tamata Yahudiaru Esi Nete Suike Loko Esi Ntuana Menaru Esi Rue Kena Tale Me
Otoi Nsekile Pesta tamata Yahudiaru esi kotie trima kasi kena supu ndinure esi hasile. Kena pesta
meije esi rue kena tale rebe ono bei ai loini kena esi nete suike loko esi ntuana menaru me otoi
nsekile (Im. 23:33-44).

Petruse Kwalini kena Andrease rebe Yesuse Ibitikesi akmena kena Eni maka lulu me lululje (Mat.
4:17). Kena inaku be Yesuse, Ile rebe Alla IulakeNi kena hlamate tamatare, kotinie Petruse “kai
ndete batu karane (Yunani: petra) Au eleke auku jemate” (Mat. 16:16-18). Kena teu pakala ete
Yesuse, inaku be irene Yesuse mo po Yesuse Ibitikeni suike kena ono tamata esi hlaleke loko
Yesuse (Yoh. 21). Iono elake kena lepae Sou Misete ete tamata Yahudiru (Gal. 2:7). Kena sou
Yunanire Petruse kotine Kepase.

Pestuse Romaru esi gubernure rebe ikbasae otoi Yudea (musune 60 - musune 62 M) Pauluse
ilepa le ruai me oaije eleki isuka keri eni pakalare ete Kaisare (Ula. 25:1-26:32).

Pilatuse Pontiuse Pilatuse isupu bitike kena gubernure Roma kena otoi Yudea, Samaria kai
Idumea, musune 26 - 36. Eni kbasare ela kena teu pakala ete Yesuse (Mrk. 15:1-15).

Ro Misete Alla Itolae nusa meije kai Iriluke nasite ete tamatare baue Eni Rore kai Eni lepate
(Atn. 1:2; 2:7; Isi. 33:6; 104:23). Alla Eni Rore lekwe ikbasae tamata leini: Maka teu pakala,
kamalaru, nabiaru. Kena buku Janji Beluke, kotieNi Ro Misete pise Alla Eni Ro pise Yesuse Eni Ro
(Ula. 16:7) pise Alla Eni Nanare Eni Ro (Gal. 4:6) Ile mere rebe Iono Alla Eni sukare mei nusare. Ile
mere Maka Tapa kena sibae Yesuse Eni makerike kena hlamate tamatare (Yoh. 14:16). Ile rebe
riluke ktiline kena lepae Sou Misete (Ula. 1:8). Ikbasae tamata rebe hlaleke Allare kena esi rekwa be
siere Alla Eni nanae (Rom. 8:15-16).

Ro Tiae Kbasa rebe kbasae sae eti eono iono dosa kai eono kerakeni. Yesuse kai Eni makaluru
esi supu kbasa kena sui ro tiare. Ro tiare esi elake kena sou Ibranire <musu>.

Ro Tiaru Esi Elake Imusu kai Alla. Ilemake loko tamata kena ono neune kai lulu loko Alla Eni
pletare mo. Isuka titinai kena kwale tamata rebe hlaleke loko Yesuse Kristuse (Mat. 4: 1-11; Mrk.
1:12-13; Luk. 4:1-13; 1Kor. 10:13; 2Kor. 11:12; 1Yoh. 1:7-9; 4:4; Unr. 12:9). Ro tiare esi elake
kena sou Ibranire <maka tutuke>.

Saduki Agama Yahudiru esi elake toini. Sie leini imame. Esi hnaunaru bei bukua lima rebe Musa
ilekire kai esi suka atata rebe esi tapalu pamulire mo. Kwana suike kai malekate esi persayae mo.

Samaria Israele utarae esi kota inai bei kena Omri iono kamale (1Kam. 16:24) Kena musune 722
sM, solalu Asuraru esi kbasaele (2Kam. 17:5). Esi tamataru toha lomai kai tamata bei nusa otoi
makete. Kena buku Alla Eni Janji Takwaline ebeteke, Samariare otoi me Galilea kai Yudea esi
tlelare. Tamata Yahudiru lalesi tiakesi le esi akamare kai esi atate tebikele.

Sasawi Tnanele rebe esi inai rebe to titinai. Esi inaije tutue kena bumbu kena moa. Sasawi ndete
Palestinare ekusu nanu eti metera telu.

Sauluse selu Pauluse

Selote Tamata toini bei Yahudi rebe esi suka tamata makete esi kbasaesi mo. Ile sae iono Yesuse
Eni maka lulu rebe eni nane Simone (Luk. 6:15; Ula. 1:13).

Sidone Kota pentine me Penisia esi meite leini me Palestina bagiane utara. Piasare esi kotie
lupuke kena Tiruse.

Silwanuse lle rebe itapa Petruse kena leki sulate 1Petruse (1Ptr. 5:12). Eni nane saere Silase.
Simone selu Petruse

Sodome Kota rebe tehaike meite Matale, rebe Alla Iatia kena auwe le esi tamataru esi neu kuate
(Atn. 19:24-28).

Sou Misete Lepate matai bei sou Yunani euaggelione esi natire: sou misete. Yesuse Iluake kai
Alla Ipleta menai mei nusare mere Sou misete esi ueije rebe suke lepaele papela otoi (Mat. 24: 14).
Saisa rebe Yesuse Ionolu rebe Eni Maka luluru esi lekilu rebe lupukulu kena bukuaru mere betekule
buku Sou Misete bei Alla kena Yesuse.

Tamata Elaka Maka Teu Pakala Agama Yahudiru esi elaka toini rebe esi ela lesire. Esi bokalaru
sie butu itu (imama elakaru, kuru taurataru kai Yahudiru esi elakaru) esi elake kena imame elake.

Tamata Eni Nanae Lepate matai meije kena buku Alla Italuke takwaline natire: tamata. Po bei
kena Dan. 7:13 lepate matai meije etiluke Ile esa rebe tatike pine Iluake kena hlamate tamatare.
Piasare Yesuse Ikotie rualje Tamata Eni Nanae, kena Iaseluke be kwakwaiNi mo (Mat. 8:20) kai
Isupu susate (Mrk. 8:31), kai Ikwana suike (Mat. 17:9) kai Iluake suike kena teu pakala ete
tamatare (Mat. 25:31). Iluake kena layani kai riluke nanakwalalje kena ampune tamata bokala esi
dosaru (Mat. 20:18).

Tamata Lewi Sie meru bei suku Lewi rebe piasare esi layani me Tuhane Eni Luma me
Yerusaleme.

Tamata Matale Esi Otoi Maka Rue Otoi ete tamata rebe esi mata pende.

Tamata Parisi Tamata toini bei agama Yahudi rebe esi lulu Musa eni hukume titinai kai atata bei
ntuana menaru (Mat. 15:2).

Tamata Yahudi Esi Petu Plei Petu itu, tamata Yahudiru esi petu plei lulu Sir. 20:8-11. Betekele
tanda Tuhane Italuke (Sir. 31:12-17). Kena petu pleije, keu lau lesi bei kilo esa yake. Petu meije
nehekele bei hari jumate kmaunie roma hari sabtu kmaunie.

Tanei Ete Alla Tanei rebe rilukele ete Alla kena isikeNi (tanei rebe rilukele kai tanei rebe kinue),
kena raka hungungane kai Allare mise (tanei rebe palae, tanei kena supu hlamate, tanei kena isike),
kena ampune dosa kai sala (tanei kena ampune dosa, tanei kena ampune sala). Piasare me Israele
esi ono ele mere (bd. Im.1-7; Sir. 29:24-28). Yesuse Iriluke nanakwalalje kena tanei rebe rilukele
ete Alla ampune pusue dosare rebai esa neka. Jemate toini riluke tanei ete Alla lupe Yesuse Ionoe
mere (Rm. 12:1), lesire isike Alla (Ibr. 13:15).

Taurate Lepate matai Ibrani Tora esi natire: Alla Eni hnaune. Piasare etiluke hukuma butu esare
eleki ete pususe hukuma bei Tuhane. Etilukte Musa eni bukua limare.

Teopiluse Tamata rebe Lukase inatue buku Sou Misete kai buku Maka Ulakaru eteije.

Tiruse Kota maka abeli rebe pentine kena nusa sae me Fenisia esi meite leini esi oaije me
Palestina utara.

Trompete Ono bei dombare esi sepaije. Piasare esi pake kena akneka kena lisare kai kena ibada.

Tuhane Eni Luma Otoi kena kotie loko Alla rebe me kota Yerusaleme rebe Israelaru esi kamale
Salomo Ielekele kai kena musune 586 sM, solalu Babelaru esi atiae kai kotare esi tamata leini kerisi
me Babele. Meije rebe betekele “Supu Poie me Babele” musuna 70. Kena buku Tatike Pine Uonore,
Babele mere Roma esi nane kbunite.

Tuhane Tinai Mo Yelu lakai rebe tamata esi tatu lokoe. Kena Kolose 3:5 Pauluse ibeteke be lale
loko tanei bokare sakesa kai tatu loko tuhane tinai more.

Tuhane Nane bei tamata Israelaru esi Allare Eni nane Yahwere (bd. Sir. 3:14).
Ulate Saitune aini bokala Ulate sae me sapaleuke lemataije sa me kota Yerusaleme.



KAMUS ALKITAB (KATA KUNCI ALKITAB)

Yahudiru Esi Luma Ibada Otoi kena tamata Yahudiru esi lupuke lomai kena esi ibada kena
petu pleije. Esi pake kena lupu kai kena skola lekwe.

Yerusaleme Kena Dauta iono kamale, eono Israele esi kota inai. Kena Yesuse Irue mei nusa sare
eono kota inai ete tamata Romaru esi pletare. Kena musune 70 M, tamata Romaru esi atia kota
mere. Kena mere jenderale Tituse iono elake etesi.

Yesuse Eni Maka Ulake Sou Yunanire beteke apostolose natire Alla Eni Maka Ulake. Mere
Yesuse Eni maka ulaka sie butu esa lisini luaru rebe Iulakesi kena kerike loko Eni makerike (Mat.
10:1-2) kai tamata maketa rebe esi supu bitike kena keu lepae Sou Misete (Rm. 16:7). Pauluse
lekwe Tuhane Eni Maka Ulake kena lepae Sou Misete ete tamata Yahudi more.

Yohanese maka baptise Imame Sakaria kai Elisabete luasi nanae (Luk. 1). Ibaptise kena tanda
be hleke bei ono dosa (Luk. 3:3). Iaknekae lalane ete Yesuse rebe Iono Ro Misete kbasae lale (Luk
3:16). Herodese ikusueni kena bui eleki ibunui le ilake Herodese le eni kelakuane mise more (Luk.
19-20; 9:9; Mat. 14:1-12).

Yunani Kena kamale Aleksandere Agune ipletare (abate 4 kena ruele Yesuse mosare. bd Dan.
8:5-8, 21; 11:3-4) atate kai sou Yunanire pususe otoi me meite tlale esi rekwae. Buku Janji Beluke
lekie memenaije kena sou meije. Tamata Yahudi rebe esi rue me Palestina more esi rekwa sou
meije (Ula. 6:1). Kena buku Maka Ulakaru kai Pauluse eni sulataru “Yunani” mere tiluke tamata
rebe Yahudi more (Ula. 21:28; 1Kor. 12:13; Gal. 3:28).



